
Delvis innvilga krav om dekning av sakskostnadar. Vedtak.
Bakgrunn:

Det vert vist til motteke krav om dekning av sakskostnadar i brev av 8. juli 2022 og kommunen sitt svarbrev 
av 16. oktober 2022.

Statsforvaltaren i Vestland gjorde vedtak i klagesaka den 3. januar 2023, og kommunen tek difor oppatt 
kravet om sakskostnader til avgjerd.

Saka har ei lengre historikk som det ikkje vert vurdert som naudsynt å gjere greie for i detalj i samanheng 
med omkostningskravet. Hovudpunkta av relevans for føreliggande krav kan kort oppsummerast slik:

- Etter klage frå nabo, gjorde kommunen nytt vedtak i saka den 21. juni 2022, der det vart sett vilkår 
om avgrensing av boring, sprenging og pigging knytt til tidsrommet 10-16 på dagtid

- Vedtaket vart klaga på av dykk på vegne av tiltakshavar ved e-post motteke 27. juni 2022
- Kommunen gjorde nytt vedtak i saka den 30. juni 2022, der vilkåret om tidsavgrensing vart endra til 

09-17. Vedtaket er stadfesta av Statsforvaltaren i Vestland.

Vedtak:

I medhald av fvl. § 36 vert krav om dekning av sakskostnader med kr. 11.250,- inkl. mva innvilga. Krav ut 
over dette vert avslått.

Kommunen ber om å få tilsendt informasjon om kven beløpet skal utbetalast til og kontonummer, sjå 
grunngjevinga nedanfor.

Grunngjeving:

Etter forvaltningslova (fvl.) § 36 har ein part krav på å få dekka vesentlege kostnadar som har vore 
naudsynte for å få endra eit vedtak i sin favør. Fvl. § 36 har slik ordlyd:

«Når et vedtak blir endret til gunst for en part, skal han tilkjennes dekning for vesentlige kostnader 
som har vært nødvendige for å få endret vedtaket, med mindre endringen skyldes partens eget 
forhold eller forhold utenfor partens og forvaltningens kontroll, eller andre særlige forhold taler 
mot det.»

Kommunen legg til grunn at endringa av vilkåret om tidsavgrensing frå vedtaket av 21. juni 2022 til 
vedtaket av 30. juni 2022 innebar ei endring til gunst for tiltakshavar.

Kostnaden må vere pådratt innanfor den perioden med dekningsrett, som vil vere frå det vedtaket som vart 
klaga på vart gjort, til vedtaket som endra vilkåret vart gjort.

Kravet om dekning av sakskostnader vart motteke 8. juli 2022, innanfor fristen på 3 veker, jf. fvl. § 36 2. 
ledd.

Det er lagt ved spesifisert timeliste / faktura til tiltakshavar som dokumentasjon for kravet. Dei to første 
registreringane i timelista, gjeld arbeid utanfor perioden med dekningsrett (2,5 timar). Kva gjeld desse 
registreringane vert kravet avslått.

Det er registrert 5 timar arbeid på saka frå dykkar side innanfor perioden med dekningsrett til timepris kr. 
1800 eks. mva. Kostnadene ved dette arbeidet vert vurdert som vesentlege og naudsynte. Totalt kr. 
11.250,- inkl. mva.

Ber om Informasjon om utbetaling:

Vi ber om tilbakemelding frå dykk om kven beløpet skal utbetalast til og kontonummer. Dette kan sendast 
på e-post til tore.johan.erstad@osteroy.kommune.no. Ver venleg og vis til vårt saksnummer 20/3080.

Klagerett:

Det er klagerett på dette vedtaket. Statsforvaltaren i Vestland er klageinstans, men klagen skal sendast 
kommunen. Klagefristen er 3 veker.

Med helsing

Arnstein Øvsthus Tore Johan Erstad
kommunalsjef einingsleiar for teknisk forvaltning og plan

Brevet er godkjent elektronisk og har derfor inga underskrift.

